
Vendim i Këshillit të Mediave të Shkruara të Kosovës ndaj 

ankesës së KESCO Sh.A. kundër KosovaPress   

 

 

Këshilli i Mediave të Shkruara të Kosovës në mbledhjen e tij 

të mbajtur më 04 maj 2022, shqyrtoi ankesën e dërguar nga 

KESCO sh.a kundër KosovaPress lidhur me publikimin e lajmit 

me titull “KEK-u nuk e ka shtrenjtuar rrymën në Kosovë, KESCO 

blen nga KEK-u një kilovat më pak se 3 centë”, dhe mori këtë 

 

 

 

                      V E N D I M  

  

 

 

 

- Ankesa nuk miratohet. 

 

 

 

 

 

 

 

 

 



 

 

 

                     A R S Y E T I M I 

 

 

 

Ankuesi pretendon që media ka publikuar lajmin me titull “KEK-

u nuk e ka shtrenjtuar rrymën në Kosovë, KESCO blen nga KEK-

u një kilovat më pak se 3 centë”. Ankesa pretendon se me 

lajmin e publikuar është shkelë kapitulli II të Kodit të 

Mediave.   

 

Lajmi është shkruar në Agjenci të lajmeve dhe objekt i kësaj 

ankese është teksti i medias, e që rrjedhimisht ankesa është 

e lejueshme për trajtim dhe e afatshme.  

 

Pas leximit të ankesës KMShK gjen se ankesa është e pabazuar. 

Pra, nuk miratohet. 

 

Ankuesi pretendon që media ka paraqitur konstatime të paqena 

dhe ka ngritur pretendime të cilat nuk qëndrojnë dhe se 

ankuesi i ka reaguar medias në lidhje me shkrimin në fjalë. 

  

Pas leximit të ankesës, shkrimit dhe provave të paraqitura 

KMShK vendos që ankuesi nuk ka të drejtë në pretendimet se 

media nuk e ka respektuar raportimin e vërtetë. Media ka 

paraqitur të gjitha anët zyrtare të prodhimit të energjisë 

elektrike, ndërsa në shkrime përmendet edhe ankuesi, si 

distributor i vetëm i energjisë elektrike në Kosovë. 

 

Komunikimi i brendshëm me median dhe ankuesin nuk është në 

domenin e KMShK-së për ta trajtuar, andaj në këtë pjesë ankesa 

mund të konsiderohet e refuzuar.   

 

 

KMShK vendosi si në dispozitiv të këtij vendimi.  

 

 

 

 

Këshilli i Mediave të Shkruara të Kosovës 


